
Шел пулин те, хама эпӗ Яков Ухсайӑн ҫывӑх ту-
сӗсен шутне кӗртейместӗп. Поэт уявсем ҫине мӗнле 
пӑхнине те пӗлместӗп эпӗ. Анчах чӑваш халӑхӗ, 
унӑн литератури, унӑн поэзийӗ маншӑн мӗк ачаран-
пах тӑван пек ҫывӑх. Ку туйӑм чӗрере паян та ҫав 
халлӗнех упранать. Ахӑртнех, ҫуралса ӳснӗ ялӑмӑн 
пӗр вӗҫӗнче чӑваш касӗсем вырнаҫнинчен те килнӗ-
тӗр ку: ачалӑхӑм Елчӗкрен ултӑ-ҫичӗ ҫухрӑмри Па
ла шывӗн тутар ҫыранӗнче иртрӗ, ҫавна май шкулта 
та, каярахпа институтра та, ӗҫре те час-часах ча
ваш хушшине лекеттӗм. 

Каларӑм ӗнтӗ, сахал мар манӑн Ухсай ҫинчен 
пӗлменни, анчах унӑн пӗтӗм пултарулӑхӗшӗн, пӗтӗм 
поэзийӗшӗн пысӑк пӗлтерӗшлӗ туйӑм уяв туйӑмӗ 
пулнине эпӗ аван ӑнланатӑп. Тӑван ҫӗршыв туйӑ-
мӗ пекех, чыспа тивӗҫ туйӑмӗ пекех, ҫав туйӑм 
чи таса та пархатарлӑ туйӑм пулса тӑрать. Уяв ку-
нӗнче кӗле ярса ларакан чун та, тен, хӑйне кура 
вӑйлах-тӑр, анчах ӑна халӑх чунӗн анлӑшне туйма 
пӳрмен. 

Компас йӗппи вуншар пин ҫухрӑм урлӑ Ҫӗрӗн 
магнит полюсне шыраса тупать. Ухсай поэзийӗ те 
ҫавӑн пекех: пурнӑҫӑн вышкайсӑр йышлӑ ҫилӗ-тӑвӑ-
лӗ витӗр хӗвел ҫути пек тухса ҫын патне ӑнтӑ-
лать, вӗлле хурчӗ хӑй карасне васкаса пыл хунӑ 
майлах, этем чунне уяв туйӑмё парнелет. 

Паян Совет Союзе, пирӗн пӗрлехи кнл-ҫуртӑмӑр, 
арканать, унӑн хуҫалӑх тытӑмӗ те йӑшса ҫитрӗ. 
Ыранхи кун мӗнле килессине пӗлменнипе халӑх та 
шикленет. Шупашкарта вара — уяв, литература уя-
вӗ. Апла пулсан, чӑваш халӑхӗн нимрен те шиклен-
ме кирлӗ мар, вӑл сывӑ, ун чунӗ-хавалӗ яланхи пе
кех ҫӳлте. Шанса та ӗненсе тӑратӑп: чуна ҫав шай-
ра тытма чӑваш халӑхне Ухсай Яккӑвӗн ӑслӑ та сӑ-
нарлӑ пултарулӑхӗ пулӑшса пырать. 

Пысӑк поэтсен метафорисем те пысӑк виҫеллӗ. 
Вӗсем иртнине те куҫран вӗҫертмеҫҫӗ, пулассине те 
курсах тӑраҫҫӗ, ҫав хушӑрах иккӗшне те паянхи 
кунпа тачӑ ҫыхӑнтараҫҫӗ. Ухсайӑн чапа тухнӑ 
«Кӗлпук мучи» поэминче ҫакӑн пек вырӑн пур. Шур-
рисем, вӑхӑтлӑх чӑваш ялне пырса кӗнӗскерсем, ял-
ти ӑратлӑ вӑкӑра сӑмакун пӑраки ёҫтереҫҫӗ те ура-
ма кӑларса яраҫҫӗ, хӑйсем, мӗн тӑвать-ха ку, тесе, 
кулкаласа пӑхса тӑраҫҫӗ. Усӗрӗлсе кайнӑ вӑкӑр, ури-
пе хытӑ ҫул ҫинчи юра чавса сирпӗтекенскер, юлаш-
кинчен ахӑлтатса кулса тӑракан шурӑ казаксенчен 
пӗрине икӗ мӑйраки ҫине лартса ҫӗклет те вӑтӑрса 
тӑкать. Вара ытти казаксем, чупса пырса, урса каи
на вӑкӑра хӗҫӗсемпе касса пӑрахаҫҫӗ. Ҫак кунсенче 
мана, поэмӑна ҫӗнӗрен вуланӑ майӑн, ҫав хаяр вӑ-
кӑр чӗрӗлнӗн, ҫаплах пирӗн хушӑра лару-тӑрӑва 
пӑлхатса ҫӳренӗн туйӑнчӗ, Акӑ мӗнле шухӑш ҫура-
таҫҫӗ сӑнарлӑ метофорӑсем. 

Тутарсен паллӑ поэчӗн Хасан Туфанӑн та, сӑмах 
май каласан, Яков Гавриловичӑн ҫывӑх тусӗн, ӑна 
сума суса вӑл шӗкӗр кӑна сӑвӑ та пичетленӗччӗ, 
«Прометей» ятлӑ вӑкӑр сӑнарӗ пур. Ҫав вӑкӑр чит-
лӗхри поэта ирӗке кӑларма вирхӗнсе пырать. 

Яков Гаврилович хӑй вӑкӑрне нимӗнле ят та па-
ман. Саманан синкер вӑхӑтӗнче 'килсе тухма пулта-
ракан вӑкӑра пуласлӑх ҫыннисем лару-тӑруне кура 
хӑйсемех ят парасса лайӑх пӗлнӗ вӑл. Паянхи куна 
илес-тёк, ҫав урмӑш вӑкӑра эпир пӗр-пӗр «Пере
строй», «Путч», «Партократ», «Демократ» е тата 
ҫавӑн евӗрлӗ мӗнле те пулин ят пама пултарӑттӑ-
мӑр. 

Шел, анчах паян пирӗн халӑхсемпе республикӑсем 
шӑпах ҫав асар-писер вйкӑрӑн шӗвӗр мӑйракипе то-

Нумай ӑшӑ сӑмах яыӑрарӗ Чаваш ха
лах поэчӗ Яков Ухсай ҫуралнӑравпа 
80 ҫул ҫитнине палӑртнӑ кунсенче. Ку но
ме рте эпир вулакансене тутар поэче Ре
нат Харис Шупашкарта каланӑ сӑмахпа 
паллаштаратпӑр. 

талитарла патшалахан ҫӗршӗнне ҫатан карти хушши
не ҫакланчӗҫ. Зпӗ те, синкерлӗ вӑхӑт ҫынни, умам-
pa ахӑрсамана вӑкӑрӗ мӗкӗрнине илтетӗп, унӑн си-
вӗ вут-хӗмӗпе ҫунса тӑракан куҫӗсене куратӑп, икӗ 
шӗвӗр мӑйраки халь-халь хама пӑталаса лартасса 
туятӑп. 

Кӗлпук мучин тепӗр халапӗнче вӑл пупа хӗллехи 
вӑрман витӗр лартса кайни ҫинчен сӑмах пырать. 
Ҫӗрле вӗсене кашкӑр кӗтӗвӗ тапӑнать. Лашисем вӑй-
лӑ пулнипе Кӗлпук тарса хӑтӑлать, анчах ҫуна ҫин-
чен ӳксе юлнӑ пупа кашкӑрсем туртса ҫураҫҫӗ. Ку 
сӑнар маншӑн тесен метафорӑллӑ тепӗр ӳкерчӗк 
ҫуратать: обществӑна революци пушшипе пӗрмай 
хистесе те хӑратса тӑнӑран пирӗн лав ҫинчен пуппа 
мулла кӑна мар, халӑхӑмӑрсен кӑмӑл-сипет ырсе-
мӗ те ӳксе юлчӗ. Халӗ эпир вӗсене хамӑр лав ҫине 
иле-иле хуратпӑр. Тен, эпир, вӗсене шыраса, каялла 
ҫаврӑнтӑмӑр? Ҫук, эпир мал еннеллех куҫатпӑр, уи 
чух ҫухатнӑ ырӑсем хӑйсем пиртен мала ӳкнӗ иккен. 

«Кӗлпук мучире» паянхи кунпа тӳрремӗнех ҫыхӑн-
таракан чаплӑ та витӗмлӗ пулӑмсем нумай. Ку про-
изведени — чӑваш, тутар, пушкӑрт халӑхӗсен пур-
нӑҫӗпе йӑли-йӗркин чӑн-чӑн энциклопедийӗ. Кӗлпук 
мучи сӑнарӗ пирӗн тӑрӑхри этем чун-чӗрин ҫирӗм-
мӗш ӗмӗрӗн малтанхи ҫурринчи тӗп уйрӑмлӑхӗсене 
кӑтартать. Вӑл ӑслӑ, нимӗнле лару-тӑрура та пуҫ-
не усмасть, ҫухалса каймасть. Тӳрӗ кӑмӑллӑ та 
пархатарлӑ ӗҫпе пурӑнакан хастар этеме Василий 
Теркинӑн пиччӗшӗ, Щукарь мучин тӑванӗ, Ходжа 
Насретдинӑн темиҫе сыпӑкри мӑнукё теме пулать. 
Ман шутпа, Мюнхаузен барон, Дон-Кихот, Ходжа 
Насретдин сӑнарӗсемпе пӗрле Кӗлпук та майӗпен 
литература палӑкне ҫаврӑнать. Пирӗн тивӗҫ — ҫаа 
палӑка бронзЗран шӑратса кӑларасси. Вӑл пӗтӗм ча
ваш халӑхне асӑнса лартнӑ чаплӑ палӑк пулӗ. 

Тӳрех каламалла, Яков Гавриловичпа пӗр шайра 
калаҫма ҫӑмӑл марччӗ. Вӑл хӑйпе пуплекене кӑй-
кӑрла пӑхса тӗрӗсленине те кашниех тӳсейместчӗ. 
Хӗҫ пек ҫивчӗ сӑмахӗсем, пӑрӑҫлӑ кулӑшӗ чун витӗр 
тухатчӗҫ. Ухсай ҫырнине вулама вӑй, ӑнланма ӑс 
кирлӗ, тӗнчи вышкайсӑр аслӑ унӑн. Вӑл пурне те 
килӗшес тесе тӑрӑшман, анчах вӑл ҫырнипе пӗрре 
паллашнӑ ҫын унран уйрӑлаймасть. Марина Цве-
таеван «Мой Пушкин» ятлӑ кӗнеке пур, Корней 
Чуковский — «Мой Уитмен»... Ухсай ҫинчен те пу-
рӑна-киле хӑй пек талантлӑ поэт ҫавӑн майлӑ кӗ-
неке ҫырса кӑларасса шансах тӑратӑп эпӗ. 

Паян, самана ҫурхи шыв пек кӗрленӗ, никама пӑ-
хӑнми вӑкӑр ҫӗр тӗпретсе мӗкӗрешнӗ вӑхӑтра, поэт-
семшӗн кашни чун-чӗрене витермелли сӑмах каласси 
ҫӑмӑл мар. Яков Ухсай пурӑннӑ пулсан — тупат-
чех ҫав сӑмахсене, калатчех. Вӗсем пирӗншӗн чи си
пла эмел вырӑнне пулӗччӗҫ. Анчах ӑна тавӑраймӑн. 
Вӑл хййӗн историлле аслӑ ҫулӗ ҫинче. Ёнтё хамӑра 
кирлӗ канаш-сӗнӗве пирӗн унӑн сӑвви-поэминче шы-
рамалла. 

Ренат ХАРИС, 
тутар позчӗ 

